
2022 йил 4-ноябрь.                                                                                                        Тошкент ш.
ПРЕСС-РЕЛИЗ
" Ўзагроинспекция”нинг 9 ойлик фаолияти ҳисоботи ва соҳадаги ўзгаришлар таҳлили" мавзусида Матбуот-анжумани
Ташкилотчи: Ўзбекистон Республикаси Вазирлар Маҳкамаси ҳузуридаги Агросаноат мажмуи устидан назорат қилиш инспекцияси 
Ўзбекистон Республикаси Вазирлар Маҳкамаси ҳузуридаги Агросаноат мажмуи устидан назорат қилиш инспексияси Ўзбекистон Республикаси Президентининг 2019 йил 15 мартдаги ПҚ-4241-сонли қарорига биноан ташкил этилган бўлиб, Вазирлар Маҳкамасининг 2019 йил 12 июлдаги 575-сонли қарорига кўра, қишлоқ ва сув хўжалиги соҳасидаги қонунчилик талабларига риоя этилиши юзасидан вазифа ва функцияларни амалга ошириб келмоқда.

Жумладан, Инспекция Агросаноатда Қишлоқ хўжалиги урғларини етиштиришни  назорат қилиш, Қишлоқ  хўжалигида агротехник тадбирлар ўтказилишини назорат қилиш, Қишлоқ хўжалигига мўлжалланган сув ресурсларидан фойдаланишни назорат қилиш, Техникалар ҳолатини назорат қилиш ва Чорвачиликда наслчилик ишларини назорат қилиш йўналишида Республикада              3 минг нафарга яқин инспекторлар фаолият олиб бормоқдалар. 
Жумладан, “Сув ва сувдан фойдаланиш тўғрисида”ги Қонун ва бошқа меъёрий-ҳуқуқий ҳужжатлар талабларига риоя этилиши, сувдан оқилона ва самарали фойдаланиш ҳамда сув истеъмоли қоидаларига риоя этилиши устидан қатъий назорат олиб борилди.

Хусусан, ушбу йўналишда қонунбузилиш ҳолатларини эрта олдини олиш мақсадида жойларда 17 минг 272 та профилактика тадбирлари ўтказилди.

Ўтказилган профилактика тадбирлари давомида аниқ кўрсатмалар ва амалий чоралар кўриб борилиши натижасида 13 минг  746 та ҳолатда қишлоқ хўжалиги экинларини суғоришда сувни исроф бўлиши,

3 минг  526 та ҳолатда эса сув тежовчи технологиялар ўрнатилган майдонларда анъанавий суғоришга йўл қўйилишининг олди олиниб, ошиқча сув исрофгарчилиги бартараф этилди.

Жорий йилнинг ўтган даври мобайнида уруғчилик соҳасида ҳам бир қатор ишлар амалга оширилди. 

Хусусан, Қишлоқ хўжалиги экинлари уруғлари таркибида ГМОнинг мавжудлигини аниқлаш бўйича Ўзагроинспекция қошидаги Агросаноат мажмуида хизматлар кўрсатиш марказида замонавий янги лаборатория барпо этилди. Бу Марказнинг ўз маблағлари ва Жаҳон банки томонидан ажратилган 4 млн АҚШ доллари миқдоридаги грант маблағлари ҳисобига амалга оширилди. Хозирги кунда ушбу лабораторияга замонавий русумдаги синов ускуна ва жихозлари Европанинг (Германия, Италия, Швеция) ривожланган давлатларидан олиб келиш чоралари кўрилмоқда.

Республика бўйича жами 225 та давлат ва нодавлат таълим муассасалари хатловдан ўтказилиб, уларнинг моддий-техника ва ўқув-методик базаси шакллантирилди. 

Мавжуд таълим муассасаларида тракторчи-машинист йўналишидаги гуруҳларда таълим олаётган ва тамомлаган 10 минг 932 нафар ўқувчилар рўйхати тузилди ва ушбу рўйхат доимий янгилаб борилиши йўлга қўйилди.
Бундан ташқари, жорий йилнинг ўтган даврида 34 минг 436 дона қишлоқ хўжалиги, мелиорация ва йўл қурилиши техникалари давлат рўйхатига олиниб, трактор ва бошқа ўзиюрар техникаларга 25 минг 658 дона давлат рақами белгиси, 66 минг 948 дона янги ID-карта (пластик) шаклдаги техник паспорт ва техник гувоҳнома берилди, 184 минг 171 дона техникалар мажбурий техник кўрикдан ўтказилди.

